
5 oktyabr 2022-ci il, çərşənbə 5
Prezident İlham Əliyev Səudiyyə Ərəbistanı 
Krallığının xarici işlər nazirini qəbul edib 

Azərbaycan Respublikasının Prezidenti İlham Əliyev oktyabrın 
4-də Səudiyyə Ərəbistanı Krallığının xarici işlər naziri Feysal bin 
Fərhan Al Səudu qəbul edib.

Qonağı salamlayan Prezident 
 İlham Əliyev dedi: 

– Sizi görməyə şadam, 
Azərbaycana xoş gəlmisiniz. Əminəm 
ki, səfəriniz məhsuldar olacaq. 

Nazir Feysal bin Fərhan Al Səud 
dedi: 

– Çox sağ olun, Zati-aliləri, bizi 
qəbul etmək üçün vaxt ayırdığınıza 
görə təşəkkür edirəm. Azərbaycanda 
səfərdə olmaq böyük şərəfdir və Zati-
alinizlə görüşmək böyük məmnuniyyət 
doğurur. İcazə verin, İki Müqəddəs 
Ocağın Xadimi, Kral Əlahəzrətin və 
Vəliəhdin Sizə və Azərbaycan xalqına 
səmimi salamlarını çatdırım. Bizi bu 
səhər qəbul etdiyiniz üçün bir daha 
sağ olun. 

Prezident İlham Əliyev: Sağ 
olun. Xahiş edirəm, mənim də salam-
larımı Kral Əlahəzrətə və Vəliəhdə 
çatdırasınız. Mənim qardaş ölkənizə 
səfərim, Kral Əlahəzrəti və Vəliəhdlə 
müzakirələr aparmağımla bağlı 
çox yaxşı xatirələrim var. Əminəm 
ki, sizin səfəriniz artıq mümkün 

olan ən yüksək səviyyəyə çatmış 
münasibətlərimizin daha da inkişa-
fında çox vacib rol oynayacaq. Biz 
ölkələrimiz arasında mövcud olan bu 
səmimi münasibətlərə böyük dəyər 
veririk. Biz hər zaman hökumətinizin 
və xalqınızın dəstəyini hiss etmişik. İş-
ğal dövründə Səudiyyə Ərəbistanı az 
sayda olan ölkələrdən biri idi ki, bizim 
haqlı işimizə davamlı dəstək verirdi. 
Bunun bariz nümunəsi işğal dövründə 
Səudiyyə Ərəbistanının Ermənistanla 
diplomatik münasibətlər qurmaması 
idi. Bu addımı isə dünyada yalnız üç 
ölkə atıb və biz buna görə həqiqətən 
də minnətdarıq. 

İndi isə torpaqlarımızı işğaldan 
azad etdikdən sonra biz irimiqyaslı 
yenidənqurma proqramı həyata ke-
çiririk və qardaş ölkələrin şirkətlərini 
tərəfdaşımız olaraq görmək istəyirik. 
Eyni zamanda, ilin əvvəli də çox yad-
daqalan olub - ölkənizdən olan şirkət 
tərəfindən maliyyələşdirilən böyük 
elektrik enerjisi stansiyası layihəsinə 
start verilib. Həmin layihə ilin əvvəli 

üçün yaxşı start idi və layihə uğurla 
gedir. Bu yaxınlarda hökumətinizin bir 
sıra üzvləri ilə görüşüm oldu və mənə 
layihənin gedişi ilə bağlı məlumat ve-
rildi. 

Yəni əlaqələrimiz siyasi və iqti-
sadi sahələrdə inkişaf edir. Əminəm 
ki, ölkəmizə daha çox turist gələcək. 
Çünki COVID-19-la bağlı rəqəmlər ar-
tıq aşağı düşüb və vəziyyət əvvəlkinə 
qayıdıb. Əlbəttə, qardaş ölkələrimiz 
arasında mədəniyyət sahəsində 
də əlaqələr uğurla inkişaf edir. 
Biz bir-birimizə çox yaxınıq. Bizim 
vətəndaşlar Səudiyyə Ərəbistanına 
səfər edir, sizin vətəndaşlar 
Azərbaycana gəlir və bunu aydın 
şəkildə görürlər. 

Beynəlxalq təşkilatlar çərçivəsində 
əməkdaşlıq münasibətlərimizin daha 
bir vacib hissəsidir. Biz BMT və İslam 
Əməkdaşlıq Təşkilatı çərçivəsində 
göstərilən dəstəyə görə minnətdarıq. 
Biz bu təsisatlarda uğurla əməkdaşlıq 
edirik. Əminəm ki, səfəriniz zamanı 
həmkarlarınızla məsləhətləşmələr 
çərçivəsində əlaqələrimizi daha da 
gücləndirmək üçün hansı istiqamətdə 
irəli gedəcəyimiz müəyyən ediləcək. 
Bir daha xoş gəlmisiniz. 

Nazir Feysal bin Fərhan Al 
Səud: Təşəkkür edirəm, Zati-aliləri. 
Həqiqətən də ölkələrimiz arasında 
dostluq münasibətləri olduqca güc-
lüdür və biz qardaşıq. Biz onilliklər 
ərzində yaxından əməkdaşlıq etmişik 
və bir-birimizin yanında olmuşuq. Bu, 
ölkəmizin rəhbərliyinin mövqeyidir. 

Zati-aliləri, mövcud olan güclü dost-
luq əsasında görülə biləcək işlərimiz 
çoxdur və potensialımız daha böyük-
dür. Sizin rəhbərliyiniz və təlimatlarınız 
əsasında son bir neçə ayda biz bir sıra 
iqtisadi məsələlərdə irəliləyişə nail ol-
muşuq. Çünki siyasi səviyyədə və 
xalqlarımız arasında güclü əlaqələrə 
baxmayaraq, iqtisadiyyat sahəsində 
görüləcək işlər çoxdur. Ticarət 
dövriyyəmiz aşağıdır və qarşılıqlı 
sərmayə qoyuluşu da hər iki ölkənin 
iqtisadi potensialına uyğun deyil. Zati-
aliləri, son iki ildə Azərbaycanda ciddi 
iqtisadi artım olub və ölkəniz Səudiyyə 
Ərəbistanı Krallığı kimi böyük uğurlara 
imza atıb. Biz Səudiyyə Ərəbistanında 
inanırıq ki, mövcud olan qardaşlıq 
münasibətlərimizin təməli üzərində 
daha güclü əməkdaşlığın qurulması 
üçün böyük imkanlar var. 

AZƏRTAC

Azərbaycan Respublikasının təhsil 
işçilərinə “Əməkdar müəllim”  

fəxri adının verilməsi haqqında
Azərbaycan Respublikası Prezidentinin Sərəncamı

Azərbaycan Respublikası Konstitusiyası-
nın 109-cu maddəsinin 32-ci bəndini rəhbər 
tutaraq qərara alıram:

Azərbaycan təhsilinin inkişafında 
xidmətlərinə görə aşağıdakı təhsil işçilərinə 
“Əməkdar müəllim” fəxri adı verilsin:

Abbasova Ruhiyyə Əbülfəz qızı
Abbasova Zahirə Köçəri qızı
Abdıyeva Amalya Nəbi qızı
Ağayeva Gülgəz Mürşüd qızı
Aslan Zenfira Müzəffər qızı
Babayev Sahib Hafiz oğlu
Babayeva Xanımqız Şüriyyə qızı
Bayramova Xuraman Xanbala qızı
Cəbrayılova Nailə Həsən qızı
Dosməmmədova Sevda Səməndər qızı
Əkbərli Şəlalə Vəli qızı
Ələkbərova Sevil Əli qızı
Əliyeva Nərgiz Muxtar qızı
Əsədov Elmir Ataş oğlu
Əskərova Ədalət Sultan qızı
Fəttayev Rauf Vidadi oğlu
Hacıyeva Gülxanım Xanlar qızı
Həsənova Xalidə Qurban qızı
Həsənova İradə Kərim qızı
Xəlilova Adilə Həbib qızı
İbrahimova Nüşabə İlyas qızı
İsayev Vəkalət Əjdər oğlu
İsmayılova Məlahət Lətif qızı
Qasımov Qəhrəman Məhəmmədəli oğlu
Qasımova Leyla Cəmaləddin qızı

Qasımova Sevinc Fazil qızı
Qəhrəmanova Afət Qüdrət qızı
Qəhrəmanova Aybəniz İsrafil qızı
Qurbanova Ruqiyyə Əhməd qızı
Qurbanova Tünzalə Rəsul qızı
Mansurova İlhamə Əjdər qızı
Mehdiyeva Nəzakət Bəxtiyar qızı
Mejlumova Yeganə Nurəddin qızı
Məhərrəmov Hamlet Ağarza oğlu
Məmmədova Naidə Şakir qızı
Məmmədova Sevil Əkbər qızı
Mikayılova Aytəkin Şahverdi qızı
Muxtarov Elman Ədil oğlu
Muradlı Çingiz Məzahir oğlu
Mütəllimova Təranə Qələndər qızı
Mütəllimova Yelena Kamilovna
Nəbiyeva İradə Gülmalı qızı
Nəcəfova Bikə Əliyulla qızı
Nəsirova Şəhla Abdulhəşim qızı
Rəhimov Gülağa İfadə oğlu
Rzayeva Yelena Serqeyevna
Sadıxova Gülşən Aydın qızı
Soltanov Şahin Şahalı oğlu
Şahgəldiyeva Ədibə Səfər qızı
Şükürov Aydın Süleyman oğlu
Şükürova Yasəmən Həsənağa qızı.

İlham ƏLİYEV
Azərbaycan Respublikasının 

Prezidenti

Bakı şəhəri, 4 oktyabr 2022-ci il

Azərbaycan Respublikasının  
təhsil işçilərinin “Tərəqqi”  

medalı ilə təltif edilməsi haqqında
Azərbaycan Respublikası Prezidentinin Sərəncamı

Azərbaycan Respublikası Konstitusiyası-
nın 109-cu maddəsinin 23-cü bəndini rəhbər 
tutaraq qərara alıram:

Azərbaycan təhsilinin inkişafında 
xidmətlərinə görə aşağıdakı təhsil işçiləri 
“Tərəqqi” medalı ilə təltif edilsinlər:

Abasova Gülarə Əvəz qızı
Abbasova Fatma Əlislam qızı
Abbaszadə Elmira Barat qızı
Abdullayeva Natəvan Nadir qızı
Abdullayeva Səbirə Abdulla qızı
Abudova Sevil Məmmədəli qızı
Ağalarov Pərviz Hidayət oğlu
Ağalarova Günay Əlimərdan qızı
Ağaverdiyev Sahib Camaləddin oğlu
Aşurova Adilə Nəzir qızı
Babayeva Günay Seyfəddin qızı
Babayeva Şəfa Elman qızı
Babayeva Təranə Mirzə qızı
Bayramova Təranə Şahvələd qızı
Bədirova İlhamə Əmir qızı
Bünyatova Tahirə Vəli qızı
Cəfərova Afaq Əhməd qızı
Cəfərova Xalidə Məmmədxan qızı
Cəfiyeva Rəşidə Şahin qızı
Əfəndiyeva Məlahət Teymur qızı
Əliyeva Fəridə Nəbi qızı
Əsədova Xuraman Morux qızı
Həmzəyeva Hicran Xanbaba qızı
Hətəmova Pərvanə Müslüm qızı
Hümbətova Təranə Hümbət qızı
Hüseynova Əntiqə Əli qızı
Hüseynova Sədaqət Ramazan qızı
İbadova Taliyyə Sabir qızı
İbrahimov İmran Qurbanəli oğlu
İsayeva Səbinə Həzrət qızı
İsmayılova Elmira Əli qızı
Kərimov Camal Rəşid oğlu
Kərimova Günay Elman qızı
Qasımova Hicran Mirşəmi qızı
Qasımova Nəzakət Abbas qızı

Qənbərova Hicran Sahib qızı
Quliyev Zülfü Şahbaz oğlu
Quliyeva Azadə Əliağa qızı
Quliyeva Nəsibə Eldar qızı
Qurbanova Qızılgül Abdulla qızı
Qurbanova Təranə Nurəddin qızı
Qurbanzadə Elnarə Yaşar qızı
Məmişova Gülnarə İmamqulu qızı
Məmmədov Rafət Əzim oğlu
Məmmədova Aygün Novruz qızı
Məmmədova Xatirə Ağazər qızı
Məmmədova Natəvan Əli qızı
Məmmədova Yaqut Teymur qızı
Məmmədyarov Həsrət Tacı oğlu
Mərdanova Rəhilə Tahir qızı
Mirzayeva Ellada Rəşid qızı
Mirzəyev İqbal İsaq oğlu
Musayev Həbib Sahib oğlu
Musayeva Sevil Əskər qızı
Mustafayeva Məhluqə Müsəllim qızı
Nağıyeva Afaq Cəmil qızı
Orucova Heyran Akif qızı
Ramazanova Şəmsi Teymur qızı
Rəhimov Mahir Ağakişi oğlu
Rəhimov Rauf Rəhim oğlu
Rəhmanova Şamama Balanəzər qızı
Rzayev Elbrus Rza oğlu
Rzayeva Aytən Famil qızı
Rzayeva Ləyaqət Həmzə qızı
Səfərova Aybəniz Kamal qızı
Şərifova Aidə Əliabbas qızı
Şirinova Məhəbbət Oqtay qızı
Şiriyeva Zülfiyyə Şəmsəddin qızı
Ustayeva Aygün Məhəmməd qızı
Verdiyeva Nuriyyə Vəli qızı
Zeynalova Lətifə Azər qızı.

İlham ƏLİYEV
Azərbaycan Respublikasının 

Prezidenti

Bakı şəhəri, 4 oktyabr 2022-ci il

Fənn olimpiadalarının keçirilməsində 
və şagirdlərin hazırlığı sahəsində xüsusi 
nailiyyətləri ilə fərqlənən təhsil işçilərinə 

“Əməkdar müəllim” fəxri adının 
verilməsi haqqında

Azərbaycan Respublikası Prezidentinin Sərəncamı
Azərbaycan Respublikası Konstitusiyasının 109-cu maddəsinin 32-ci 

bəndini rəhbər tutaraq qərara alıram:
Beynəlxalq və respublika fənn olimpiadalarının keçirilməsində və 

şagirdlərin hazırlığı sahəsində xüsusi nailiyyətləri ilə fərqlənən aşağıdakı 
təhsil işçilərinə “Əməkdar müəllim” fəxri adı verilsin:

Kərimov Nazim Baxış oğlu
Qarayev Fuad Abdurahman oğlu
Quliyev Rafiq Meyxoş oğlu.

İlham ƏLİYEV
Azərbaycan Respublikasının Prezidenti

Bakı şəhəri, 4 oktyabr 2022-ci il

Fənn olimpiadalarının keçirilməsində 
və şagirdlərin hazırlığı sahəsində 
xüsusi nailiyyətləri ilə fərqlənən  

təhsil işçilərinin “Tərəqqi”  
medalı ilə təltif edilməsi haqqında

Azərbaycan Respublikası Prezidentinin Sərəncamı
Azərbaycan Respublikası Konsti-

tusiyasının 109-cu maddəsinin 23-cü 
bəndini rəhbər tutaraq qərara alıram:

Beynəlxalq və respublika fənn 
olimpiadalarının keçirilməsində və 
şagirdlərin hazırlığı sahəsində xüsu-
si nailiyyətləri ilə fərqlənən aşağıdakı 
təhsil işçiləri “Tərəqqi” medalı ilə təltif 
edilsinlər:

Abdullayev Elşad Tofiq oğlu
Əsədov Xəmməd Əsəd oğlu

Hüseynov İslam Əhməd oğlu
Qədməliyev Rəşadət Nüsrəddin oğlu
Məmmədov Namiq Eldar oğlu
Seyidzadə Etibar Vaqif oğlu
Səlimov Rəşad Allahverdi oğlu
Sərkərli Mahir Sədaqət oğlu.

İlham ƏLİYEV
Azərbaycan Respublikasının 

Prezidenti

Bakı şəhəri, 4 oktyabr 2022-ci il

Azərbaycanla Səudiyyə Ərəbistanı arasında diplomatik 
münasibətlərin qurulmasının 30-cu ildönümü qeyd edilib
Oktyabrın 4-də Xarici İşlər Nazirliyində Azərbaycan Respublikası ilə 

Səudiyyə Ərəbistanı Krallığı arasında diplomatik münasibətlərin 
qurulmasının 30-cu ildönümü münasibətilə tədbir və sərgi 

keçirilib.

Xarici İşlər Nazirliyinin Mətbuat 
xidməti idarəsindən AZƏRTAC-a 
bildiriblər ki, tədbirdə Azərbaycanın xa-
rici işlər naziri Ceyhun Bayramov, XİN-in 
rəhbər heyəti, Səudiyyə Ərəbistanının 
xarici işlər naziri şahzadə Feysəl bin 
Fərhan Al Səud, habelə Səudiyyə 
Ərəbistanı Krallığının Azərbaycan Res-
publikasındakı Səfirliyinin rəhbərliyi və 
əməkdaşları iştirak edib.

Hər iki ölkənin Dövlət himnlərinin 
səslənməsi ilə başlayan tədbirdə çıxış 
edən Azərbaycanın xarici işlər naziri 
Ceyhun Bayramov 30 il ərzində iki dövlət 
arasında əlaqələrin strateji tərəfdaşlıq 
müstəvisinə yüksəldiyini məmnunluqla 
bildirib. Azərbaycan və Səudiyyə 
Ərəbistanı arasında ikitərəfli tərəfdaşlıqla 
yanaşı, regional və beynəlxalq format-
larda da faydalı əməkdaşlığın mövcud 

olduğunu bildirən nazir Ceyhun Bay-
ramov bir sıra təşkilatlar çərçivəsində 
iki ölkənin bir-birinə qarşılıqlı dəstəyi 
davam etdirdiyini söyləyib. Cari səfərin 
münasibətlərin daha da inkişafına 
töhfə verəcəyi qeyd olunub. Səudiyyə 
Ərəbistanının hər zaman Azərbaycan 
Respublikasının suverenliyi və ərazi bü-
tövlüyünü dəstəklədiyi bildirilib. Hazırda 
postmünaqişə dövründə Azərbaycanın 
bölgədə sülh quruculuğunun tərəfdarı 
və təşəbbüskarı qismində çıxış etdiyi, 
həmçinin əksər məsələlərdə birtərəfli 
şəkildə sülh gündəliyini irəli apardığı 
diqqətə çatdırılıb.

Daha sonra çıxış edən Səudiyyə 
Ərəbistanı Krallığının xarici işlər naziri 
Feysal bin Fərhan Al Səud iki ölkə ara-
sında diplomatik münasibətlərin qurul-
masının 30 illiyi münasibətilə təbriklərini 

tədbir iştirakçılarına çatdırıb. O, hazırda 
Azərbaycan Respublikası ilə Səudiyyə 
Ərəbistanı Krallığı arasında bir sıra birgə 
layihələrin uğurla icra olunmasından 
məmnunluqla bəhs edib. İki ölkə ara-
sında müxtəlif sahələrdə əməkdaşlığın 

daha da inkişaf etdirilməsi üçün potensi-
alın mövcud olduğu vurğulanıb.

Sonda iştirakçılar Azərbaycan ilə 
Səudiyyə Ərəbistanı arasında diplomatik 
münasibətlərin 30 illiyinə həsr edilmiş 
sərgi ilə tanış olublar.

Azərbaycan Respublikası Nazirlər Kabinetinin Qərarı
№ 379                 Bakı şəhəri, 1 oktyabr 2022-ci il

“Azərbaycan Respublikasının  
vahid büdcə təsnifatının təsdiq edilməsi 
barədə” Azərbaycan Respublikası Nazirlər 
Kabinetinin 2018-ci il 11 oktyabr tarixli 
440 nömrəli Qərarında dəyişiklik edilməsi 
haqqında

Azərbaycan Respublikası Konstitusiya-
sının 119-cu maddəsinin səkkizinci abzasını 
rəhbər tutaraq, Azərbaycan Respublikasının 
Nazirlər Kabineti qərara alır: 

Azərbaycan Respublikası Nazirlər Kabine-
tinin 2018-ci il 11 oktyabr tarixli 440 nömrəli 
Qərarı (Azərbaycan Respublikasının Qanun-
vericilik Toplusu, 2018, № 10, maddə 2155; 
2019, № 3, maddələr 528, 534, 544, 563, 566, 
568, № 4, maddə 753, № 5, maddələr 935, 
945, 971, № 7, maddə 1325, № 8, maddə 
1475, № 10, maddə 1677, № 11, maddə 
1878, № 12, maddələr 2091, 2095; 2020, 
№ 3, maddə 344, № 4, maddə 479, № 5, 
maddə 643, № 6, maddə 784, № 8, maddə 
1134, № 9, maddə 1222, № 10, maddə 1273, 
№ 11, maddələr 1403, 1408, № 12 (V kitab), 

maddələr 1589, 1597; 2021, № 2, maddə 
203, № 3, maddələr 278, 288, 293, 300, 302,  
№ 4, maddələr 395, 399, 404, 416, 417, 418, 
№ 6 (IV kitab), maddə 695, № 7, maddələr 871, 
874, № 8, maddələr 966, 973, № 9, maddə 
1064, № 10, maddələr 1181, 1187, 1192,  
№ 11, maddələr 1256, 1274, 1280, 1283; 2022, 
№ 1, maddələr 53, 70, № 4, maddələr 377, 
388, 398, 415, № 5, maddə 577; Azərbaycan 
Respublikası Nazirlər Kabinetinin 2022-ci il 4 
iyul tarixli 256 nömrəli, 25 avqust tarixli 339 
nömrəli, 15 sentyabr tarixli 351 nömrəli və 21 
sentyabr tarixli 368 nömrəli qərarları) ilə təsdiq 
edilmiş “Azərbaycan Respublikasının büdcə 
gəlirlərinin təsnifatı”na aşağıdakı məzmunda 
1.4.2.1.9.0-cı yarımmaddə əlavə edilsin: 

1 4 2 1 9 0
Dövlət əmlakının 
idarəetməyə 
verilməsindən 
daxilolmalar

Əli ƏSƏDOV 

